
AKSIOLOGIK MADANIYATNI 
RIVOJLANTIRISHNING 
PEDAGOGIK AHAMIYATI

Yo‘ldoshev Farhodjon Baxtiyor o‘g‘li
Jizzax davlat pedagogika universiteti
Pedagogika-psixologiya va musiqa yoʻnalishlarida
masofaviy taʼlim kafedrasi mudiri, PhD, dotsent

Annotatsiya: Ushbu maqolada bo‘lajak o‘qituvchilarning aksiologik madaniyatini rivojlantirishning pedagogik ahami-
yati yoritilgan. Oliy pedagogik ta’lim jarayonida ta’lim sifatini oshirish, tarbiya samaradorligiga erishish va yangi avlodni 
barkamol voyaga yetkazish uchun aksiologik madaniyatning dolzarbligi tahlil qilingan. Masofaviy, individual va mustaqil 
ta’lim shakllari, shuningdek, tajriba almashishning o‘rni batafsil ko‘rib chiqilgan. Tarbiya jarayonida aksiologik madaniyat-
ning asosi bo‘lgan qadriyatlarni singdirish, ularni targ‘ib qilish va amaliy natijalarni ta’minlash bo‘yicha tavsiyalar berilgan.

Kalit so‘zlar: bo‘lajak o‘qituvchilar, oliy pedagogik ta’lim, masofaviy ta’lim, individual ta’lim, mustaqil ta’lim, qadriyatlar, 
tarbiya samaradorligi, yangi avlod, pedagogik ahamiyat.
Abstract: This article highlights the pedagogical significance of developing the axiological culture of future teachers. 
The importance of axiological culture in enhancing the quality of education, achieving the effectiveness of upbringing, 
and raising a well-rounded new generation within the process of higher pedagogical education is analyzed. The roles 
of distance, individualized, and independent learning methods, as well as the significance of experience exchange, are 
thoroughly examined. Recommendations are provided on integrating values, promoting them, and ensuring practical 
outcomes, which form the foundation of axiological culture in the upbringing process.

Key words: future teachers, higher pedagogical education, distance learning, individualized learning, independent 
learning, values, effectiveness of upbringing, new generation, pedagogical significance.
Аннотация: В данной статье освещено педагогическое значение развития аксиологической культуры будущих 
учителей. Проанализирована актуальность аксиологической культуры в повышении качества образования, дости-
жении эффективности воспитания и формировании всесторонне развитого нового поколения в процессе высшего 
педагогического образования. Подробно рассмотрены роли дистанционного, индивидуального и самостоятель-
ного обучения, а также значимость обмена опытом. Даны рекомендации по внедрению ценностей, их пропаганде 
и обеспечению практических результатов, которые составляют основу аксиологической культуры в процессе вос-
питания.

Ключевые слова: будущие учителя, высшее педагогическое образование, дистанционное обучение, индивиду-
альное обучение, самостоятельное обучение, ценности, эффективность воспитания, новое поколение, педагоги-
ческое значение.

KIRISH
O‘zbekiston ta’lim va tarbiya tizimida yosh avlodni barkamol voyaga yetkazishning shakllari, usullari 

va yo‘nalishlarining turli asoslariga amal qilinmoqda. Bu jarayonda oliy pedagogik ta’limda bo‘lajak o‘qituv-
chilarning aksiologik madaniyatini rivojlantirish dolzarb ahamiyatga ega. Aksiologik madaniyat – bu insonning 
qadriyatlar va axloqiy me’yorlar asosida shakllanadigan madaniyat turidir. Aksiologik madaniyatni rivojlantirish, 
shuningdek, pedagogik jarayonlar orqali shaxsning axloqiy va estetik talqinini, ideal hayot tarzini tushunishini 
shakllantirish maqsadida muhim ahamiyatga ega. Zamonaviy ta’limda aksiologik yondashuv nafaqat bilim, balki 
axloqiy me’yorlar, hissiy va estetik qadriyatlar bilan bog‘liq bo‘lib, shaxsni jamiyatda faol va mas’uliyatli fuqaro 
sifatida tarbiyalashni ko‘zda tutadi. Bo‘lajak o‘qituvchilar o‘rta yoki umumiy maxsus ma’lumotga ega shaxslar 
sifatida muayyan darajada aksiologik madaniyatga ega bo‘ladi. U quyidagilar bilan tanishadi:
• qadriyatlar to‘g‘risida tushunchaga egalik;
• oila tarbiyasini olganlik;
• muayyan stereotiplarga amal qilish.

Shu sababli oliy pedagogik ta’lim jarayonida 18–23 yoshlar oralig‘idagi bo‘lajak o‘qituvchilarning aksiologik 
madaniyatini rivojlantirish zaruriyat hisoblanadi. Bu pedagogik muammo ta’lim va tarbiya jarayonida turli tarbi-
yaviy tadbirlar vositasida hal qilinishi kerakligini taqozo etadi.

MAVZUGA OID ADABIYOTLAR SHARHI
Masofaviy ta’limda bo‘lajak o‘qituvchilarning aksiologik madaniyatini rivojlantirish muhim ahamiyatga ega. 

Afsuski, masofaviy ta’lim shakli mamlakatimizda hali shakllanish bosqichida turibdi. O‘zbekiston Respub-
likasi Prezidentining 2018-yil 5-sentabrdagi “Korporativ, loyiha boshqaruvi sohasida kadrlarni tayyorlash, 
qayta tayyorlash va ularning malakasini oshirish tizimini takomillashtirish bo‘yicha qo‘shimcha chora-tadbirlar 
to‘g‘risida”gi PQ–3930-son1 Qaroriga asosan, hozirda faqat malaka oshirish muassasalarida masofaviy ta’lim 
amal qil moqda. Agar oliy pedagogik ta’lim muassasalarining ta’lim jarayoni masofaviy shaklga o‘tkazilsa, bu 
professor- o‘qituvchilarning tajribalarini o‘rganish va bilimlarini o‘zlashtirish amaliyotiga asos yaratadi. isol uchun, 
Nizomiy nomidagi Toshkent davlat pedagogika universitetida aksiologik madaniyatning nazariy masalalariga 
ustuvor ahamiyat berilsa, A.Qodiriy nomidagi Jizzax davlat pedagogika universitetida uning amaliy jihatlariga 
e’tibor qaratiladi. Shu ma’noda, masofaviy ta’lim oliy pedagogik ta’limning lokomotivi bo‘lishi kerak.

Bo‘lajak o‘qituvchilarning aksiologik madaniyatini rivojlantirishda oliy pedagogik ta’limning yutuq va 
kamchiliklarini aniqlab borish real samara beradi. Bunda yutuqlar targ‘ib qilinishi, kamchiliklar esa bartaraf 
etili shi zarur. Masalan, Qo‘qon davlat pedagogika institutida bo‘lajak o‘qituvchilarni keng ko‘lamli asosda 
tayyorlash borasida ancha tajriba to‘plangan. Ammo bu tajribaning Respublika miqyosida targ‘ib etilmasligi 
muhim kamchiliklardan biridir. Buning oldini olish uchun har bir oliy pedagogik ta’lim muassasasi Respub-
lika bo‘yicha bog‘lanish tarmog‘iga ega bo‘lishi lozim. Shu maqsadda “Monitoring daftari”ni yuritish maqsadga 
muvofiq bo‘ladi.

TADQIQOT METODOLOGIYASI
Bo‘lajak o‘qituvchilarning aksiologik madaniyatini rivojlantirishning pedagogik ahamiyati quyidagi 3 ta talab 

bilan belgilanadi:
• ta’lim sifatini oshirish;
• tarbiya samaradorligiga erishish;
• yangi avlodni voyaga yetkazish.

Oliy pedagogik ta’lim jarayonida ta’lim sifatini oshirish innovatsion g‘oyalar va texnologiyalarga asoslanishi 
kerak. “Innovatsiya – yangilik demakdir” [1,12]. Shu ma’noda, ta’lim jarayonida yangiliklarga asoslanish muhim 
hisoblanadi. Bunda quyidagilar muhim ahamiyat kasb etadi:
• masofaviy ta’lim;
• individual ta’lim;
• mustaqil ta’lim.

Oliy pedagogik ta’limda masofaviy ta’lim shakliga o‘tish zarur. Bunda quyidagi samaralarga erishiladi:
• bir oliy ta’lim muassasasining tajribalarini yoyish;
• ta’lim jarayonidagi yutuq va kamchiliklarni aniqlab borish;
• tajriba almashish.

TAHLIL VA NATIJALAR
Aksiologik madaniyatni rivojlantirishda tajriba almashish muhim omil hisoblanadi. Misol uchun, Jizzax 

davlat pedagogika institutida bo‘lajak o‘qituvchilarni milliy g‘oya targ‘ibotiga pedagogik jihatdan tayyorlash [2, 26], 
ularning ilmiy-tadqiqotchilik tafakkurini rivojlantirish [3, 35] kabi masalalar bo‘yicha yangicha tajribalar to‘plangan. 
Lekin bu tajriba institut doirasida amalga oshmoqda va yaqin masofada joylashgan Guliston davlat universiteti 
yoki Samarqand davlat universiteti bilan tajriba almashish yo‘lga qo‘yilmagan. Tajriba almashish nazariya va 
amaliyot uyg‘unligini ta’minlaydi. Bo‘lajak o‘qituvchilarning oliy pedagogik ta’lim jarayonida aksiologik madani-
yatini rivojlantirishda individual ta’lim muhim omil hisoblanadi. Unga ko‘ra, ustoz–shogird an’anasiga asosan 
yoshlarning muayyan o‘qituvchidan xususiy ta’lim olishini yo‘lga qo‘yish kerak. Individual ta’limning uch xusu-
siyati mavjud:
• iqtidorlilarni izlash va tarbiyalash;
• xususiy ta’lim berish;
• chuqurlashtirilgan bilim berish. 

XX asrning 60-yillarida jahon ta’lim tizimida ta’lim va tarbiya jarayonida o‘qitishni individuallashtirish 
masalasi kun tartibiga qo‘yilgan edi [4, 17]. Lekin bu jarayon sinf va auditoriyada iqtidorlilarga e’tibor berish bilan 

1 https://lex.uz/ru/docs/-3895080 

cheklanib qolgan. Bugungi kunda o‘qituvchining har bir bo‘lajak o‘qituvchi bilan individual ishlashini tashkil qilish 
aksiologik madaniyatni rivojlantirishda muhim ahamiyatga ega. Bunda quyidagilarga e’tibor berish kutilgan 
samarani beradi:
• o‘qitish jarayonini individuallashtirish;
• shaxs individualligini tarkib toptirish;
• individual–ijodiy o‘qitishni yo‘lga qo‘yish.

Individual ta’lim repetitorlik shaklidan butunlay farq qiladi va u maxsus dastur asosida o‘qitish jarayonida 
amalga oshiriladi. Mustaqil ta’lim bo‘lajak o‘qituvchilarning aksiologik madaniyatini talab darajasida rivojlanti-
rishning asosiy omillaridan biridir. Mustaqil ta’lim quyidagi imkoniyatlarga ega: ixtiyoriy va qiziqish bilan shug‘ul-
lanish; adabiyotlar bilan tanishish; ko‘nikma va malaka hosil qilish. 

Aksiologik madaniyatni o‘zlashtirishda mustaqil ta’lim kuchli amaliy ahamiyatga ega. Tarbiya samaradorli-
giga erishish aksiologik madaniyatni o‘zlashtirishdagi muhim omil hisoblanadi. Bu o‘rinda tarbiya tushunchasiga 
alohida e’tibor berish zarur. Gap shundaki, keyingi paytlarda ta’lim va tarbiya masalasiga uyg‘un qaralmoqda. 
Lekin tarbiya alohida jarayon sifatida qaralishi kerak, chunki tarbiya muhim hodisa sifatida aksiologik madani-
yatning asosi hisoblanadi. Uning uch jihati mavjud:
1) Korreksiyalash;
2) Ko‘niktirish;
3) Amaliyot.

Korreksiyalash axloqiy illatlarni tartibga soladi va ijobiy sifatlarni rivojlantiradi. Ko‘niktirish axloqiy sifat va 
fazilatlarga o‘rgatadi. Amaliyot esa aksiologik madaniyat darajasini belgilaydi. Tarbiya amaliy jarayonga ega 
bo‘lib, u aksiologik madaniyatning darajasini belgilaydi. 

Aksiologik madaniyat rivojida yangi avlodni yetkazish muhim hisoblanadi. Yangi avlod mutlaqo yangi 
g‘o yalar asosida ta’lim va tarbiya olishi kerak. Bunda quyidagilar muhim ahamiyatga ega: yosh avlodning 
yangi qadriyatlar asosida tarbiyalanishi; qadriyatlarni targ‘ibot qilib borish; amaliy natijalarga e’tibor berish. Bu 
omillar bo‘lajak o‘qituvchilarning aksiologik madaniyatini rivojlantirish omili sifatida qabul qilinishi kerak. Negaki 
yosh avlodning yangi qadriyatlar asosida tarbiyalanishi erkinlik, ixtiyoriylik va demokratiyaviylikka tayanadi. Bu 
borada qadriyatlar samarali targ‘ibot qilinishi kerak. Targ‘ibot – singdirish, tushuntirish va izohlashga asosla-
nadi. Uning amaliy natijalari bo‘lajak o‘qituvchilarning ongi va munosabatida namoyon bo‘ladi. Zero, jamiyatda 
aksiologik madaniyatni rivojlantirish ta’lim va tarbiya tizimi vositasida amalga oshadi. Bo‘lajak o‘qituvchilarning 
aksiologik madaniyatga ega bo‘lishi bu jarayonning samaradorligiga olib keladi.

5-rasm: Aksiologik madaniyatni rivojlantirish asoslari

Bo‘lajak o‘qituvchilarning aksiologik madaniyatini rivojlantirishda pedagogik uslublar va yo‘nalishlarning 
ahamiyati katta. Mazkur masalada metodologik omillarni ishlab chiqish maqsadga muvofiq. Aksiologik madani-
yatni rivojlantirishda ta’lim tizimi va jamiyat o‘rtasidagi integratsiya juda muhim. Ta’lim faqat sinfda bo‘ladigan 
jarayon emas, balki jamiyatning barcha sohalarida aks ettirilishi kerak. Bu o‘zgarishlar ta’lim tizimidagi turli 
darajalarda amalga oshirilishi lozim:

Makro darajada: ta’lim tizimi va jamiyat o‘rtasida hamkorlik orqali ijtimoiy qadriyatlar va madaniyat davlat 
siyosatida aks ettirilishi kerak. Misol uchun, axloqiy va estetik qadriyatlarni jamiyatda targ‘ib qilish, siyosatdagi 
adolatni ta’minlash.

Mikro darajada: sinfda va o‘quvchi o‘rtasida aksiologik qadriyatlarni shakllantirish, o‘quvchilarni ijtimoiy 
faollikka jalb qilish va ular bilan madaniy ishlar, ijtimoiy faoliyatlarda qatnashish orqali jamiyatdagi vazifalarni 
bajarishga o‘rgatish.

XULOSA
Aksiologik madaniyatni rivojlantirish – bu nafaqat ta’lim tizimining, balki butun jamiyatning kelajagini belgi-

lovchi muhim pedagogik jarayondir. Pedagoglar, o‘qituvchilar va tarbiyachilar bu jarayonda muhim rol o‘ynaydi, 
chunki ular o‘quvchilarda nafaqat ilmiy bilimlarni, balki axloqiy va estetik qadriyatlarni ham shakllantiradilar. 
Aksiologik madaniyatni rivojlantirish orqali ta’limning maqsadi nafaqat bilimlarni o‘zlashtirish, balki shaxsning 
to‘liq rivojlanishini ta’minlashdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

